
2.800 DIARIO OFICIAL DE GALICIA No 38 L Xoves, 23 de febreiro de 2006

Quedarán excluídos do ámbito de aplicación do solo
urbano consolidado:

a) Os ámbitos das unidades de execución deli-
mitadas.

b) O ámbito da ordenanza 3, de solo urbano resi-
dencial de transición de cuarteirón.

c) Os ámbitos sen ordenación detallada no plano
de ordenación das normas subsidiarias de planea-
mento aprobadas definitivamente o 10 de xaneiro
de 1997.

d) Os terreos situados no noroeste de Fontán, no
ámbito da ordenanza 8, que se reflicten nas follas 1
e 3 do plano de ordenación do núcleo de Sada a
escala 1/1000.

e) Os terreos situados no ámbito da ordenanza 4,
na prolongación da avenida Pose.

f) As parcelas que non dean fronte a vía pública
pavimentada no momento da entrada en vigor desta
ordenación provisional.

1.2. Condicións xerais de edificación.

1.2.1. De conformidade co sinalado no artigo 46.6º
da Lei 9/2002, para a determinación da superficie
edificable total permitida pola ordenanza respectiva,
computaranse todas as superficies edificables de
carácter lucrativo, calquera que sexa o uso a que
se destinen, incluídas as construídas no subsolo e
os aproveitamentos baixo cuberta, coa única excep-
ción das construídas no subsolo con destino a rochos
de superficie inferior a 10 metros cadrados vincu-
lados ás vivendas do edificio, aparcadoiros e ins-
talacións de calefacción, electricidade, gas ou
análogas.

1.2.2. As alturas máximas permitidas nas distintas
ordenanzas mediranse no centro de todas as facha-
das, desde a rasante da vía pública a que dá fronte
a parcela ou da rasante natural do terreo en contacto
coa edificación, ata o plano inferior do último
forxado.
A altura en número de plantas será a determinada
na correspondente ordenanza, non podendo exceder
en metros as seguintes magnitudes:

Número de plantas permitidas sobre Altura máxima
rasante incluíndo a planta baixa en metros

1 4
2 6,5
3 9,6
4 12,4
5 15,2
6 18

1.2.3. Permítese a construción de semisotos que non
sobresaian máis de un metro en calquera das rasantes
do terreo en contacto coa edificación. Tamén se per-
miten a construción de ata dúas plantas sotos sempre
que non sobresaían en ningún punto da rasante natu-
ral do terreo en contacto coa edificación.

Non se permitirá a ocupación en planta baixo rasante
fóra da proxección vertical das plantas superiores
sobre rasante.

1.2.4. As cubertas das edificacións estarán formadas
por planos inclinados sen quebraduras das súas ver-
tentes e prohíbense as mansardas e outros volumes
sobre as vertentes de cuberta, permitíndose unica-
mente chemineas. A pendente máxima permitida
será de 45 grados sesaxesimais medidos desde o
plano superior do último forxado, cunha altura máxi-
ma de cumieira de 4 metros.

Permítese o aproveitamento baixo cuberta para uso
residencial sen alterar as condicións xeométricas
establecidas neste número.

1.2.5. As aliñacións e rasantes da vía pública serán
as establecidas nos planos de ordenación, aliñacións
e rasantes, a escala 1/1.000, das normas subsidiarias
de planeamento municipal, aprobadas definitiva-
mente polo Pleno da Corporación no 10 de xaneiro
de 1997. Naqueles casos en que non se fixen, man-
teranse as aliñacións consolidadas e a rasante actual-
mente existente.

1.2.6. Prohíbese a apertura de novas vías non exis-
tentes no momento da entrada en vigor desta orde-
nación provisional, así como a ampliación e urba-
nización das vías existentes.

1.2.7. As edificacións e construcións cumprirán as
condicións de adaptación ao ambiente establecidas
no artigo 104 da Lei 9/2002, de ordenación urba-
nística e protección do medio rural de Galicia, e
as condicións establecidas nos artigos 15, 16, 17
e 18 das vixentes normas complementarias e sub-
sidiarias de planeamento provinciais, aprobadas
definitivamente por Orde do 3 de abril de 1991,
da Consellería de Política Territorial, Obras Públicas
e Vivenda.

1.2.8. Disporase obrigatoriamente, dentro da propia
parcela privada, dunha praza de aparcadoiro por
cada cen metros cadrados de superficie construída
sobre rasante.

1.3. Ordenanza de solo urbano de edificación
colectiva.

1.3.1. Ámbito de aplicación.

Esta ordenanza é aplicable aos terreos que nos planos
de ordenación das normas subsidiarias de planea-
mento municipal, aprobadas definitivamente no do
10 de xaneiro de 1997, se atopan incluídos no ámbito
de aplicación das ordenanzas de solo urbano resi-
dencial en cuarteirón con patio (ordenanza 1) e de
solo urbano residencial de cuarteirón compacto (or-
denanza 2).

1.3.2. Condicións específicas de edificación.

a) Tipoloxía: edificación entre medianís formando
cuarteiróns pechados de uso característico residen-
cial en vivenda colectiva.

b) Parcela mínima: 100 metros cadrados.

c) Fronte mínimo: 8 metros, con excepción daquelas
que se encontren entre outras xa edificadas no
momento da aprobación desta ordenación provi-
sional.




